
MOSHNING RIVOJLANISH DAVRLARI VA TASHQI MUXITGA BO‘LGAN 

TALABI. MOSHNING RAYONLASHTIRILGAN VA ISTIQBOLLI NAVLARINING TAVSIFI 

 

Achilov Elyor Temirovich 

Jizzax politexnika instituti (JizPI)  assistenti, 

 

Mosh individual rivojlanish davrida bir qator organogenez bosqichlarini 

o‘taydi. Ular quyidagi fazalardir.1)Bo‘rtish; 2)unib chiqish; 3)poyaning 

shoxlanishi; 4)shonalash; 5)gullash; 6) dukkaklar hosil bo‘lishi; 7)pishish; 8) to‘la 

pishish 

Issiqlikka talabi. Mosh issiqlikni eng ko‘p talab qiladigan ekinlardandir. 

O‘simliklarning  normal  o‘sishi va rivojlanishi uchun  yuqori xarorat darkor. 

Urug‘i 8-10 daraja issiqda unib chiqa boshlaydi, ammo urug‘larini tez va 

qiyg‘os  unib chiqishi harorat o‘rtacha 12-14OS bo‘lganda kuzatiladi, urug‘ini 

erta ekilganda unib chiqishi  cho‘zilib ketadi, urug‘larini  bir qismi  chirishi 

mumkin. Bu jixatdan moshni takroriy ekin sifatida ekish uning issiqlikka bo‘lgan 

talabiga juda mos keladi va 3-4 kunda to‘la unib chiqadi. Mosh uchun 18-22 

daraja haroratda eng maqbul sharoit yaratiladi. Jazirama issiqda ham 

bemalol gullab, hosil tugaveradi. Moshning tezpishar navlari uchun foydali 

harorat yig‘indisi 1800oS, o‘rtapishar navlari uchun 2000OS hisoblanadi. 

Yorug‘likka talabi. Mosh yorug‘likka talabchan o‘simlik hisoblanadi. Mosh 

ham uzun, ham  qisqa kun o‘simligi  hisoblanadi. O‘sish davrining  birinchi, 

ya’ni  gullagunga qadar  davri ancha cho‘ziq hisoblanadi. Moshni soya 

joylarda (bog‘lar orasida) o‘stirish maqsadga muvofiq bo‘lmaydi, chunki soya 

joylarda o‘stirilgan moshning poyasidagi bo‘g‘im oraliqlari cho‘ziladi, poya 

ingichkalashadi, har tupda shakllanadigan meva qismlari kamayadi, 

oqibatda uning hosildorligi pasayib ketadi. Namga talabi. Namga bo‘lgan 

talabiga qarab mezofit  o‘simliklar  guruhiga  kiradi. Mosh urug‘lari tez 

bo‘rtadi, buning uchun urug‘ning qurug‘ og‘irligiga nisbatan 90-92 % 

miqdorida suv talab etadi. Mosh o‘stirilgan tuproqdan nam qochsa 

o‘simlikning rivojlanishi va  maxsuldorligiga ta’sir ko‘rsatadi. Mosh unib chiqishi 

uchun loviyaning boshqa  turlariga  qaraganda  kamroq  suv talab qiladi, 

tezroq nish otadi. Ekilgandan 3-4 kun keyin maysa paydo bo‘lishi mumkin 

(loviyaning boshqa turlarida ekilgandan 6-12 kun keyin maysa ko‘zga 

tashlanadi). Garchi mosh ekini jazirama  issiqqa chidamliligi jihatidan ajralib 

tursada, har holda  u quruq tuproqda  sust rivojlanadi. SHu boisdan ham 

tuproqni  sernam holatda tutish moshning rivojlanishi va hosildorligiga ta’sir 

ko‘rsatadigan g‘oyat muhim shartlardandir.Tuproqqa talabi. Mosh biologik 

xususiyatlariga ko‘ra tuproqqa  nisbatan  talabchan emas. Qora, bo‘z, o‘tloqi 

bo‘z, qumoq, soz, sal sho‘rlangan tuproqlarda  yaxshi o‘sib rivojlanadi. O‘tloqi 

bo‘z tuproqlar O‘zbekistonda mosh ekish uchun eng yaxshi tuproq 

hisoblanadi. Tuproq tarkibida oziq moddalar kam bo‘lsa ham mosh ildizidagi  

tuganak bakteriyalar yordamida o‘zini-o‘zi azot bilan  ta’minlaydi. 

MOSHNING RAYONLASHTIRILGAN VA ISTIQBOLLI NAVLARINING TAVSIFI. 

Navro‘z navi–O‘zbekiston sholichilik ilmiy-tadqiqot institutida tanlov yo‘li 

bilan yaratilgan bo‘lib, 2005 yilda Davlat reestriga kiritilgan. Don va ko‘k poya 

olish uchun asosiy ekin sifatida hamda takroriy ekin sifatida ang‘izga 

bug‘doydan keyin ekishga tavsiya etiladi. Pishish davri 90-95 kun, hosildorligi 

gektaridan 14-16 s, o‘simlik bo‘yi 95-100 sm, urug‘da oqsil moddasi 22-24 %, 

1000 dona urug‘ vazni 60-65 g, poya ko‘rinishi shtampali, guli sariq, ertapishar 

nav, ekish muddati asosiy ekinda 20-25 aprel, takroriy ekinda 20 iyungacha 

urug‘ ekish me’yori 10-12 kg. 

Qaxrabo navi- O‘zbekiston sholichilik ilmiy tadqiqot institutida yaratilgan 

bo‘lib, 2005 yildan Davlat reestriga kiritilgan juda  ertapishar nav bo‘lib, 

bahorda ekilganda 90-95 kunda, takroriy ekilganda 80-82 kunda pishib 

etiladi. Hosildorligi  bahorda ekilsa gektariga 18-20 sentenrdan, takroriy 

ekilganda gektariga 14-15 sentenrni tashkil etadi.1000 ta donining vazni 55-

60gramm, poyasining shakli tik o‘suvchan ligi bilan xarakterlanadi, hosili 

mexanizmlar yordamida yig‘ib olishga mos. Ekish muddati asosiy ekinda 25 

aprel-5may, takroriy ekinda 20 iyungacha  urug‘ ekish me’yori 14-16 kg. 

Radost navi O‘zbekiston sholichilik ilmiy tadqiqot institutining seleksion 

navi. Butunittifoq O‘simlikshunoslik institutining N\4730x224501 namunalarini 

chatishtirish yo‘li bilan yaratilgan. X.1984 yildan respublika bo‘yicha 

sug‘oriladigan erlarda Davlat reestiriga kiritilgan. O‘simlik yarim buta shaklda. 

O‘suv davri 101 kun. O‘simlik bo‘yi 60-70sm. Hosildorligi 17.2s\ga, don 

tarkibidagi oqsil 24-27%. Guli yirik.sariq.shingilda 6-8 ta gul bo‘ladi. Dukkagi 

silinrsimon. Birinchi dukaklari 15-17sm balandlikda joylashgan. Siyrak,tukli. 10-14 

donli. Doni o‘rtacha kattalikda, uzunchoq, silindrsimon, xira-yashil,silliq. 

yaltiroq.pallasi va kertigi oq. 1000 don og‘irligi 39-40gr.Ta’mi sifati yaxshi. 

Qishloq xo‘jalik kasalliklari va zararkunandalariga chidamliligi bilan 

xarakterlanadi.  Ekish muddati asosiy ekinda 20-25 aprel, takroriy ekinda 20 

iyungacha urug‘ ekish me’yori 12-15 kg. 

Durdona navi. Moshning “Durdona” navi O‘zbekiston O‘simlikshunoslik 

ilmiy tadkikot institutida yaratilgan va 2008 yilda Davlat reestriga kiritilgan. 

Tezpishar nav bo‘lib, birinchi dukkak maysalari unib chiqqandan so‘ng 60-63 

kunda pishadi. Butunlay pishish vaqti 90-95 kun. Dukkaklari poyasini ustki 

qismida shakllanadi, 20-25 dona  bo‘ladi va terim uchun qulaydir. Don 

hosildorligi 25.0-28.5 s/ga tashkil etadi. 1000 urug‘ vazni 85-87 g. Universal nav. 

Sabzavot va g‘alla ekinlari bilan almashlab ekish ziroatida muffaqiyatli 

foydalanish mumkin. Tuproq unumdorligini oshiradi.         O‘simliklari yuqori 

ko‘chat qalinligiga ega, oziqlanish maydoni 10-15x15 sm. Bahor xamda yoz 

mavsumida ekishga va to‘liq hosil olishga yaroqli. Turli xil taomlar tayyorlashda 

foydalanish mumkin. O‘simlikning ko‘k massasi chorva uchun to‘yimli ozuqa 

hisoblanadi. Ekish muddati asosiy ekinda 25 aprel-10 may, takroriy ekinda 20 

iyun-10 iyulgacha urug‘ ekish me’yori 10-12 kg. 

Turon navi. Moshning “Turon” navi O‘zbekiston O‘simlikshunoslik ilmiy 

tadkikot institutida yaratilgan va 2012 yilda Davlat reestriga kiritilgan. 

O‘rtapishar nav bo‘lib, birinchi maysalari unib chiqqandan so‘ng 65 kun 

o‘tganda birinchi dukkagi pishadi. Butunlay to‘liq pishish vaqti esa 100 kun. 

Dukkaklari ustki qismida  shakllanadi,  soni 20-25 dona bo‘ladi va terim uchun 

qulaydir.  Don xosildorligi 29.0-31.0 s/ga tashkil etadi. 1000 dona urug‘ vazni 82 

g.  

Ang‘izda mosh etishtirish. Mamlakatimizda kuzgi boshoqli-don ekinlari 

yig‘ishtirb olinganidan keyin, ularning o‘rniga takroriy ekinlar etishtirish uchun 

qulay imkoniyat bor. Aytaylik, boshoqli-don ekinlari 15-20 iyun muddatida 

yig‘ishtirb olinsa,  undan keyin to‘rt oy, 120-130 kun issiq va haroratli kunlar  

davom etadi. SHu oylar mobaynida 1600-18000 S foydali harorat yig‘indisini 

zaminimiz qabul qiladi. Bu esa  respublikamizda kuzgi boshoqli don 

ekinlaridan keyin takroriy ekinlar ekib, hosil olish  imkoniyatini beradi. 

 Mosh em-xashak, sabzavot, don ekinlari uchun ajratilgan dalalarga 

ekiladi. U juda ko‘p ekinlar, makkajo‘xori, kuzgi boshoqli don ekinlari, 

kartoshka sabzavot ekinlari, g‘o‘za uchun yaxshi o‘tmishdosh.  

